
Ina band che ha fatg da tschantschar ditg

avant che lur debut è cumparì en las staziuns,

la constellaziun da A PERFECT CIRCLE ha

procurà per speculaziuns ed aspectativas

enormas – cler, sch’il chantadur da TOOL

traffica insatge sper sia lavur principala.

Denton, è quest project stà bler dapli il pop

d’in tschert Billy Howerdell, enconuschent ad

in pèr paucs insiders da sia lavur davos las

culissas, respectiv davos ils regulaturs per

grondezzas sco GUNS`N`ROSES, NIN ni ils

MELVINS. Tuttina, Maynard James Keenan è

stà il num che ha fatg vegnir allerta la scena

sin in nov project. Al debut da quest project,

"mer de noms", è stà ina schiba fulminanta:

rock dir, progressiv dil meglier… culla vusch

da TOOL.

Trais onns èn passads, super criticas uni-

sono – e quest rudi perfetg è puspè enavos;

perfetg pli che mai!

"thirteent step" sa numna la nova schiba

dalla nova furmaziun enturn chantadur

Keenan e ghitarrist Howerdell; ed exact quel-

la nova furmaziun, bassist Jordy White (ex

marilyn manson), ghitarrist James Iha (ex

smashing pumpkins) e battarist Josh Frese,

èn responsabels per la metamorfosa d’in pro-

ject tar ina dretga band.

A PERFECT CIRCLE èn pia danov ina band,

lur segund album è en las staziuns… ed a quai

che reguarda la musica da quella band, sur-

varga ed irritescha mintga singul toc da "thir-

teenth step"! Musica da rock ch’è sunada ed

arranschada sin tala moda, n’è betg rock… è

simplamain art! Sa tegnai ferm, vus fans da

TOOL e consorts – quest album po irritar las

emprimas giadas – e fa dependent, sturn,

dependent, sturn…

Las ghitarras diras dil debut mancan

forsa qua e là, las emprimas giadas, denton è

quest album per bler pli dirs, uiarschs e

bilas… na, simplamain dal tuttafatg auter…

Tge duai jau dir? Mintga chanzun è a l’ent-

schatta ina surpresa, tegna zuppà davos

mintga part anc ina surpresa e porscha cun

mintga surpresa anc ina surpresa – surpre-

sas ch’ins na spetga betg, denton surpresas

che fan surstar quant perfetg ch’ina singula

band sa esser…

…blablablablablablablablablabla… Tge s’em-

pruva insumma da declerar? Tadlai viaden e

stupai! Auter n’è gnanc pussaivel! AMEN !

Festival dal film rumantsch

Dals 8 enfin ils 11 d’october ha lieu il terz fes-

tival dal film rumantsch a Glion: La fabrica da

siemis rumantscha è semtgada! En quatter

lieus en la citad veglia vegnan mussads e

preschentads totalmain 54 films, in omagi al

pionier dal film rumantsch Mic Feuerstein, in

film 3D da Movie Encarden, da la GiuRu e la

Romania da giuventetgna… e sa chapescha

ch’i dat er ina bar tut apartia. La giuria che

elegia quest onn ils victurs da las 7 Onnas sa

cumpiglia da René Schnoz, Susanna Fanzun e

Benedetto Vigne. Dapli infos: www.movie-

encarden.ch 

Esperanza

Sonda, ils 11 d’october organiseschan ils giu-

vens socialists (Juso) in concert da benefizi

sco part da lur cumbat electoral en la

Werkstatt a Cuira. I sunan ils giuvens hip hop-

pers da Breitbild ed anc ina band da surprai-

sa. Il retgav dal concert va a l’organisaziun da

non-profit esperanza (www.esperanza.ch.vu).

Dal reminent è er il vice da la Giuru, Martin

Cantieni, in dals candidats per il cussegl

naziunal.

A propos Juso…

Ils giuvens "cotschens" han pensà da far ina

super acziun per lur cumbat electoral: Sin tut

las postas che vegnan (probablamain) serra-

das en il proxim temp en il Grischun, han ils

giuvens fermà placats cun l’inscripziun "Sche

vus vuleis che questa posta vegnia serrada,

elegi Duri Bezzola." La posta nun ha gì pla-

schair: La colur melna ed il logo da la Posta

na dastgian betg vegnir coppiads. Ils placats

han stuvì svanir. Per pli blers scleriments:

McMartin@gmx.ch  

